
тему жребию благочестиа зрящу светлым изволением и разума правостию 
и несомненною верою приимати и любити и ниже на десно ниже на лево 
ниже на мало от сего уклонятися. Сие бо апостольское проповедание, сие 
отеческое учение, сие вселеньскых соборов мудрование, тем же не токмо 
тебе57 самому мудръствовати сице подобает и славити, но и под тобою 
вчиненых в то же истинны мудрование руководити и к той же || свершати л. 409 
вере и ничто же таковаго тщаниа и прилежаниа непщевати честнейше. 

Князя бо во истинну дело есть не своего точию спасениа творити попе
чение, но и вверенных людей равнаго сподобляти промышлениа и в то же 
богоразумиа руководити и призывати свершение; да не убо от надеж нас 
погрешити сотвориши, их же твое еже к добрым уклонение же и благо-
послушание подаде предлагатися, ниже трудов и подвигов их же о вашем 
спасении восприахом радующеся суетных покажеши, ниже начиЦнати убо л- *09 °°~-
со усердием божестзенаго проповеданиа приимати словеса себе покажеши, 
в разленение58 же усердие разрешиши. Но подобен убо началу конець, 
согласно же жительство вере, обще же благо и рода и отечества твою даа 
власть зретися и именоватися, мою о тебе радость и веселие соблюди 
незагладну. 

Но зри убо ми прочее, о христолюбче и духовный нашь сыне, и аще 
что ино славно и добро 59 и люблениа достойно имя, зри убо,59 елика 
ополчениа лукавый на благочестную и едиііну истинную христианскою -»• *!а 

службу умысли, ереси различима и распря и 60 рати и60 брани умышлая, 
зри же и сие, како всех та истреби и светлыя же на всех востави победы, 
и ничто же да чюдишися, яже на сеа помышляа ухищренна и наветы; 
первое убо, не быь1 убо сице преславна и крепка и нарочита победою 
была, аще бы ни едино же той бранное сплеташеся, потом же и оно сзи-
рати удобно есть, яко иде же лукавый62 зелнейше борим бывает, тамо и 
той спешнейше злобы своея стрелы посылает || и ухищренна поставляет. ->• 41° ов-
В прочих бо языцех понеже ни едина есть ему зелна брань, сего ради 
ниже той на онех вооружается; христоименитии же божий людие язык 
святый царское священие понеже на всяк день утвержаеми верою на 
лукавая его действа и начинаниа мужаются, сего ради и он бесчислеными 
наветы и всякими козньми некых от них запинати ухищряеть и противу 
опечалити церковь Христову подвизается, аще и в студ ему подвиги и 
лукавствованиа обращаются. II И инако же иныа убо языци неразсудна •*• *11 

и слианая же в догматех имеют мудрованиа и ничто же чисто ниже из
вестием искушено, сеет ради во онех ниже православное ниже развра-
щенно °* является; в чистейшей же и святейшей и0 0 много опасение иму
щей вере христианской за еже зело еа светло и право и изрядно и неуве-
даемо,66 егда убо некто и мало нечто развратное или новоученное при
внести начнеть, абие развращенное и ложное приложением истинны и 
праваго слова, — объявляется же и обличается и ниже на мало II любо- •»• *" »*. 
деищное рожение ниже под самем именованием быти благочестивых догмат 
никако же терпить благородие; яко же бо о телесех добротою различь-
ствующих и мала каа случившися скверна вскоре сзирается и обличается 
приложением прочая яже в телеси красоты, злообразным же 67 не убо обли-
чатся 67 удобне яже безобразна страсти составляема утаат бо ся беззрачиа 
сродством и подобием, сице и о христианской красьнейшей яко во истинну 

